
Lanciciensis, incolis civitatum et oppidorum comunitatibus et quibuslibet aliis exactionem ipsam 
debentibus mandamus districtissime praecipientes, quatenus post proclamationem super eiusdem 
exactionis solutione per officiales nostros fiendam, exactionem ipsam in manus dicti Jacobi 
Glandzÿanowski exactoris nostris, detis solvatis et contribuatis in effectum, quietantias ab eo necessarias 
recepturi. Vobis vero capitaneis nostris et aliis officialibus terrae eiusdem mandamus quatenus mox 
praesentibus visis exactionem praedictam in civitatibus et oppidis terrae eiusdem diebus fori proclamare 
et publicare faciatis omnesque et singulos subditos et incolas superius descriptos ad solutionem eiusdem 
compellatis et astringatis, pignorationem contra eos statim post festum suprascriptum Assumptionis 
Gloriosissimae Virginis Mariae praesecuturi, sub obtentu gratiae nostrae aliter nullatenus facere 
praesumentes. Datum Cracouiae feria secunda in crastino festi sanctae Zophiae anno Domini millesimo 
quadringentesimo nonagesimo sexto, Regni vero nostri quarto [16 V 1496]. 

Ad mandatum Maiestatis Regiae. 

V 
SEJM PIOTRKOWSKI 1501 R. 

Po sejmie, który zakończył się w pierwszych dniach marca 1501 r., wydane zostały na jego podstawie 
w maju tegoż roku następujące wici: 

A. Litterae restium, z 1 maja 1501 r.1

B. Pro restibus ad palatinum Cracoviensem, Sandomiriensem, Russiae, z 1 maja 1501 r.2

C. [Litterae] restium ad capitaneos, z 1 maja 1501 r.3

D. Litterae secundarum restium in Thorun, z 31 maja 1501 r.4

A. a-LITTERAE RESTIUM-a

Johannes Albertus Dei gratia rex Poloniae etc. Universis et singulis palatinis, castellanis, capitaneis, 
tenutariis, burgrabiis, terrigenis, nobilibus, advocatis, scultetis, ceterisque subditis nostris tam spiritualibus 
quam saecularibus de iure vel consuetudine antiqua ad expeditionem bellicam obligatis per et infra regnum 
nostrum et praesertim terram etc. et districtum eiusdem ubilibet consistentibus, praesentibus requirentes 
sincere et fidelibus nostris dilectis gratiam nostram regiam. Magnifici, generosi, nobiles et famosib

providique, sincere et fideles nostri dilecti! Nuper conventione generali Pyothrkouiensi celebrata consilio 
nostrorum consiliariorum per universum regnum primas restium litteras nostras emissimus, ut quilibet 
servientium, bellum servire obligatus, ad omnem defensionis regni universitatem tempestive se adaptare 
posset. Cum vero iterum variis rumoribus tum item exploratorum admonitionibusc praemonemur, ut 
omnino ab hostibus, qui se assidue parant et tantum[modo] pabulandorum equorum commoditatem 
expectant, caveamus vos iterum omnes et quemlibet vestrum servitium bellicum servire debentem avisare 
decrevimus, praesentibus avisamusque, severius mandamus sub vitae et bonorum amissione, quatenus per 
Magnificum etc. admoniti ad tempus et locum, quem vobis litteris suis assignaverit vos, conseratis omni 
mora postposita et transeatis defensioni 

a-a W rkps. Restium litterae. b W rkps. ffamosi. c Wyraz poprawiany. 

1 Tekst ten zachował się w MK, t. 19, k. 41 v. Skopiowany został przez I. Dwornicką, skolacjonowany z 
udziałem R. Zawadzkiego z mikrofilmem AGAD, nr 632. 

2 Tekst ten zachował się w MK, t. 19, k. 42 v. Skopiowany i skolacjonowany został, jak powyższy, z 
mikrofilmem AGAD, nr 632. 

3 Tekst ten zachował się w MK, t. 19, k. 42 v. Skopiowany i skolacjonowany został, jak i powyższe, z 
mikrofilmem AGAD, nr 632. 

4 Tekst ten zachował się w MK, t. 19, k. 47 v. Skopiowany i skolacjonowany jak wyżej, mikrofilm AGAD, nr 
632. 

reipublicae cum eodem palatino etc. atque aliis terris summa cum diligentia et fide ascituri, habentes has 
nostras restium alteras litteras in vim ultimarum datas in suo pondere ita, ut quicumque secus facere 
praesumserit, vita et bonis, ut praemissum est, sine quavis clementi remissione punietur. Volumus 
praeterea, ut has nostras restium litteras unus ad alium sibi viciniorem transmittat et ultimus eas loci 
capitaneo repraesentet sub poenis praefatis. Datum Lanciciae sabbato ipso die sanctorum Philypi et Jacobi 
apostolorum, anno Domini millesimo quingentesimo primod [1 V 1501]. 

B. PRO RESTIBUS AD PALATINUM CRACOVIENSEM, SANDOMIRIENSEM, RUSSIAE

Johannes Albertus Dei gratia Poloniae rex etc. 
Magnifice, sincere nobis dilecte. Quia rumore crebro tum item exploratores nostros edocemur hostes 

iterum dominiis nostris impendere, quare eorum securitati prospicere cupientes de consensu consiliariorum 
nostrorum nobis assistentium litteras istas vim ultimarum restium habentes emissimus ac ipsas in manus 
S[inceritatis] tuae mittimus. Eidem mandamus, quatenus visa necessitate ac item per a-etc. S[inceritas]-a

tua preavisata subditos nostros universos bellum servire astrictas obligatos in terris pallatinatus 
S[inceritatis] tuae consistentes litteris suis aviset et adhortetur, ut omnes ad locum et tempus eis per 
S[inceritatem] tuam assignatum conveniant, prout idem faciemus. Nos eisdem per litteras restium 
mandamus et tandem eiusdem congregatur versus etc. aut ubi opus fuerit S[inceritas] tua una cum eis 
progrediatur. Ubi demum cum aliis terris ac dignitariis congregati campiductoris eligatis, cui quidem in 
omnibus obsequentes eo commodis defensioni publicae intendere possitis. Istas quoque restium litteras per 
palatinum suum ut moris est cum opus fuerit transmitti procuret S[inceritas] tua et aliter non facturi. Datum 
Lanciciae sabbato ipso die festorum Philypi et Jacobi apostolorum, anno Domini millesimo quingentesimo 
primo [1 V 1501]. 

C. [LITTERAE] RESTIUM AD CAPITANEOS

Johannes Albertus Dei gratia rex Poloniae etc. 
Generose fidelis noster dilecte. Necessitate exigente litteras nostras vim ultimarum habentes restium 

per terras istas viciniores de consensu consiliariorum nostrorum emissimus quasquidem, in manus etc. 
transmittimus. Quapropter tibi mandamus, quatenus in tuo capitaneatu publice proclamari facias, ut omnes 
subditi nostri bellum servire obligati debentes armis se apparent et postquam per praedictum etc. avisati 
fuerint eius litteris se ad tempus et locum eis per eundem assignatum conserant ac sine quavis mora 
confluant sub vitae et bonorum amissione, ne se aliqui subditorum nostrorum per ignorantiam excusare 
valeant et aliter non facturi pro gratia nostra. Datum ut supra [1 V 1501]. 

D. LITTERAE SECUNDARUM RESTIUM IN THORUN

Johannes Albertus Dei gratia Rex Poloniae etc. 
Universis et singulis palatinis, castellanis, capitaneis, tenutariis, burgrabiis, terrigenis, advocatis, 

scultetis ceterisque subditis nostris de iure vel antiqua consuetudine bellum servire obligatis per regnum 
nostrum et signanter etc. ubilibet consistentibus, praesentibus requirentes sincere et fidelibus nostris 
dilectis, gratiam regiam. Magnifici, generosi, nobiles, famosi et providi fideles nostri dilecti! 

d W nawiasie dodano późniejszą ręką: Mai I. 

a-a Powinno być S[inceritas] etc. 



UZUPEŁNIENIA 317

Cum in proximo conventu Pyothrkouiensi cum consiliariis nostris dissereremus etiam de 
necessitatibus et periculis regno imminentibus consultaremusque, quibus modis ipsa pericula ab regno 
propulsare possimus, inter cetera defensionis genera visum erat nobis cum consiliariis, ut litteras primarum 
restium tunc ad vos mitteremus, ex quibus haec ipsa pericula cognosceretis, ac demum cum armis et omni 
apparatu bellico ad expeditionem contra quoslibet hostes ita vos paretis, ut dum res exposceret, possitis 
nobiscum resistere conatibus eorum. Nunc vero, cum eadem pericula sine dubio, que tunc imminere 
cognoveramus, denuntientur nobis, voluimus iterum hiis litteris secundarum restium vos admonere, ut pro 
debito quisque suo se paret ad bellum. Si qui enim vel temere vel aliqua negligentia aliter fecerint, non 
ignorent, dum recensiti fueritis sive examinati, quo apparatu militari debeatis in se ita animadverti itaque 
se puniri quemadmodum praescriptum decreto generali. Mandamus igitur vobis iam ita sitis parati, ut aliis 
litteris ultimarum restium admoniti proficiscamini ad diem et locum, quem constituemus, has vero litteras 
unus ad alium, ut moris est, celeriter mittat et ultimus eas capitaneo loci faciat referri. Datum Thoruniae 
feria secunda Pentecostes, anno Domini millesimo quingentesimo primo [31 V 1501]. 

a Mandatum ad capitaneos ratione diligentiae transmitte secundum litteris restium-a. 
Item ad loci capitaneos missae sunt litterae, ut fieri solet, ut faciant diligentiam exactam in 

transmittendis litteris restium earundem perb eorum capitaneus. 

VI 
SEJM ELEKCYJNY PIOTRKOWSKI 1501 R. 

Do wiążących się z tym sejmem aktów, dotyczących unii piotrkowsko-mielnickiej i artykułów 
mielnickich, dodać należy dokument elekcji Aleksandra Jagiellończyka, pt. 

Electio serenissimi principis domini Alexandri, magni ducis Lithwaniae in regem Poloniae, z 3 
października 1501 r.1 

ELECTIO SERENISSIMI PRINCIPIS DOMINI ALEXANDRI, MAGNI DUCIS LITHWANIAE 
IN REGEM POLONIAE. 

Fredericus miseratione divina Sacrosanctae Romanae Ecclesiae tituli Sanctae Luciae in Septemsoliis 
presbyter cardinalis, archiepiscopus Gneznensis, Regni Poloniae primas, et episcopus Cracouiensis, 
Andreas Roza, archiepiscopus Leopoliensis et episcopus Premisliensis, Creslaus Wladensis et cancellarius 
regni, Johannes Posnaniensis, Lucas Warmiensis, Albertus Vylnensis, Vincencius Plocensis et Mathias 
Chelmensis — ecclesiarum episcopi; Spitek de Jaroslaw castellanus Cracouiensis, Andreas de Schamotuly 
Posnaniensis, Petrus Kmytha de Vyssnycze Cracouiensis et marschalcus regni, Johannes de Tharnow 
Sandomiriensis, Nicolaus Gardzyna de Ludbranz Calissiensis, dux Allexander castellanus Vylnensis, 
Johannes de Zabrzeze Troczensis, Nicolaus de Baysen Marienburgensis, Petrus Myskowsky Lanciciensis, 
Nicolaus de Cosczelecz Brestensis, Nicolaus de Crethkow Juniwladislauiensis, Johannes de Tarnow 
Russiae, Nicolaus de Curozwanki Lublinensis, Stanislaus Kmitha de Wysnycze Belzensis, Ninognevius 
de Krysko Plocensis, Andreas de Cuthno Rawensis, palatini, Dobrogostius de Ostrorog Posnaniensis, 
Jarandus de Brudzow Calisiensis, Johannes de Przeramb Siradiensis, Andreas de Zaxyn Lanciciensis, 
Andreas de Thanczin Voynyciensis, Johannes de Slupcza Sandecensis, Petrus Schaffranyecz de 
Pyeskowaskala Vislicensis et capitaneus Mariemburgensis, Stanislaus de Potulycze Myedzyrzecensis, 
Jeronimus de Cobylyno Rosperiensis, Zawysius de Cvnradzecz Plocensis, Johannes Polak de Karnkow 
Landensis, Raphael de Jaroslaw Premisliensis, Johannes de Syenno 

a-a Inną ręką. b Wyraz poprawiany. 

1 Tekst ten zachował się w MK, t. 17, k. 231 v.-233 (mikrofilm AGAD, nr 631). Skopiowany został przez I. 
Dwornicką i skolacjonowany z udziałem R. Zawadzkiego. 


